
Prolungà termin
da surannaziun

■ (anr/fa) Il cussegl grond ha approvà
cun 94:1 vuschs la revisiun parziala da la
lescha da taglia. Il termin da surannaziun
per taxaziuns fiscalas vegn prolungà da
diesch a quindesch onns.

Mardi ha decis il parlament sco pro-
ponì da la regenza da prolungar il termin
da surannaziun per taxaziuns fiscalas.
Uschia ha il chantun il dretg da preten-
der dabuns fiscals retroactivamain fin 15
onns. La revisiun parziala era necessaria
per adattar il dretg fiscal chantunal al
dretg federal. Tenor la cussegliera guver-
nativa Barbara Janom Steiner sa tracti
d’intgins paucs cas, però tant pli grevs.
Igl èn proceduras che na pon betg vegnir
influenzadas u acceleradas da las autori-
tads chantunalas. I sa tracta tranter auter
da cuntraversas da dretg civil, proceduras
penalas ed inquisiziuns davart delicts fis-
cals. Quellas retschertgas fa era l’admi-
nistraziun d’impostas federala. La revi-
siun parziala da la lescha da taglia è ve-
gnida approvada cun 94:1 vuschs. Cun-
ter eramo il president da la pld grischuna
Michael Pfäffli (pld, Engiadin’Ota). El
temeva che la libertad dal singul envers
il stadi vegnia uschia indeblida.

■ PLD.ILS LIBERALS

Ils Liberals Grischun
sun cuntai

(cp) PLD.Ils Liberals cun
ziun grischuna voul la rev
dscha d’asil e refüsa clerama
dal cussagl federal a l’urna.

La PLD.Ils Liberals Gr
tainta dal Schi impreschiu
80%, cul qual chi’d es gnü
siun da la ledscha d’asil. Qu
la tradiziun umanitara sviz
las chosas chi nu van bain i

Implü han express las v
tants eir cun raduond 80%
vüschan ün müdamaint d
guard la tscherna dal cussag
sistem tegna uossa daspö 1
verifichà.

La PLD.Ils Liberals G
cha la revisiun da la ledscha
acceptada. Las sfidas aint in
stoja tour in vista bain. La d
mengia passada es ün pas
güsta, las masüras urgiainta
biltà da megldrar las men
Culla revisiun as poja decid
sgürezza aint ils centers e int
scha e l’attractività dal la S
d’asil diminuescha. La trad
ra dal pajais vain mantgn
dret, a quels chi tscherchan
radschun, as stoja güdar. Il
sto gnir sancziunà. Quai e
ziun güstifichada invers qu
chi sun in privel da vita
protecziun.

Dumengia passada es gn
tscherna dal cussagl federal
quai es eir gnü refüsà cha il
ral saja permanent il popu
colleghialità quasi a fin. La
mirada i’l ester nöglia be p
mocrazia directa, ma eir pe
lità politica straordinaria. P
gnü miss in dumanda cun l
bilità politica disch eir sgür
quai es ün factur grand per
Svizra. Las minoritats lingu
ralas pon gnir rapreschanta
aint il cussagl federal. Qui
important cur chi va per l’u
uschè suottastricha la pld G

«Vinavant disciplina tar las expensas»
Cussegl grond ha acceptà il quint dal chantun 2012

■ (anr/fa) Cun 102:0 vuschs ha approvà
il parlament grischun il quint dal chan-
tun sco preschentà. En il tractament
detaglià èn vegnids menziunads ante-
riurs e novs projects dal chantun. Il
quint dal chantun da l’onn 2012 ha serrà
cun in surpli d’entradas da 44 milliuns
francs. Budgetà era stà in deficit da stgars
26 milliuns francs. «Quest resultat è stà
pussaivel surtut era grazia a la disciplina
dals singuls uffizis tar las expensas», ha
ditg Tina Gartmann (ps, Cuira), la pre-
sidenta da la cumissiun da gestiun
(CdG), ier cun preschentar il quint. Ella
ha menziunà che las entradas da taglia
importavan l’onn passà 688 milliuns
francs, «stgars 14 milliuns dapli che
l’onn 2011». Il grad d’autofinanziaziun
importa 108 pertschient. Ch’il chantun
possedia finanzas solidas ha ella constatà
ed infurmà che la CdG nun haja chattà
naginas irregularitads. Angela Casanova
(pld, Razén) e Hans Geisseler (pcd,
Tschintg Vitgs) han menziunà la neces-
sitad «da decider expensas mo amoda re-
servada e da budgetar damaniera precau-
ta».

«Il trend mussa però vers engiu»
Era cussegliera guvernativa Barbara Ja-
nom Steiner ha discurrì d’in resultat alle-
graivel. La scheffa dal departament per
finanzas e vischnancas ha dentant dà da
pensar che dapi l’onn 2006 mussia il
trend vers engiu, «quai signifitga in pe-
giurament marcant envers ils onns
avant.» Ella ha confermà ch’ils uffizis da

ha era menziunà in’infurmaziun ch’ella
ha survegnì da la confederaziun: «Ins
constatescha in trend che dal 2014 pu-
dessi dar damain contribuziuns da vart
da la Nova concepziun da la gulivaziun
da finanzas NFA.» Che la prontadad dals
chantuns che pajan pudess sa diminuir,
sch’els vesian la situaziun finanziala soli-
da dal chantun Grischun, ha avertì Bar-
bara Janom Steiner.

(UET) proponia adina puspè projects
che fetschian pli tard naufragi: «Ils ul-
tims trais onns p. ex. la resgia industria-
la a Domat, la taxa turistica unifitgada
(TAG) u era la candidatura per l’olim-
piada.» L’UET duess a ses avis lantschar
projects pli realistics. Cusseglier guver-
nativ Hansjörg Trachsel nun ha laschà
valair questa renfatscha che saja plitost
envers sia persuna che envers l’UET: «Ils

ch’i stettia cun il center transitoric per
requirents d’asil planisà a Laax: Ella vu-
leva savair sche tut las permissiuns sajan
propi avant maun per avrir il center gia
al cumenzament da fanadur. Cusseglier
guvernativ Christian Rathgeb ha re-
spundì ch’il team per manar il center a
Laax en il Hotel Rustico saja elegì. «Per
ils emprims da fanadur faschain nus
quint da survegnir las clavs, alura cu-

In dals project chantunals ch’èn vegnids menziunads ier era la resgia industriala a Domat. FOTO TH. GSTÖHL

L’economia determinescha l’immigraziun
Consequenzas da la libra circulaziun da persunas

DA LUCAS DEPLAZES / ANR

■ L’influenza da la libra circulaziun da
persunas sin il martgà da lavur vegn
examinada regularmain. Ils basegns
da las interpresas decidan tgi che
prenda domicil en Svizra. Exponents
dal Secretariat da stadi per l’economia
(Seco), da l’Associaziun dals patruns e da
l’Uniun sindicala svizra han orientà las
medias ier a Berna davart l’influenza da
la libra circulaziun da persunas sin il
martgà da lavur. L’economia basegna for-
zas da lavur estras, e quai gia daditg. Per
l’uniun sindicala èn da gronda impur-
tanza las mesiras accumpagnantas.

Massiva immigraziun
Cun l’introducziun da la libra circula-
ziun da persunas cun l’UE avant indesch
onns è s’augmentada l’immigraziun
massivamain. En media èn immigradas
en Svizra tranter 2002 e 2012 onn per
onn var 63 300 persunas netto. Da quel-
las derivan 38 400 dals pajais da
l’UE/Efta. Il pli grond contingent cun
42% deriva da la Germania, suandà alur
dal Portugal cun 20% u cun var 7500
persunas. L’onn 2012 ha surpassà il
dumber da persunas immigradas per
73 000 il dumber da persunas che han
bandunà la Svizra. Il pli grond contin-
gent han ins constatà l’onn 2008 cun var
90 000 persunas. Durant ils ultims onns
è creschì il dumber da lavurants per
565 000. Pertutgads da l’immigraziun
èn principalmaien ils chantuns limitrofs
sco Basilea, Genevra, Vad,Turitg, Vallais
e Tessin.

Tenor las constataziuns dal Seco è sa
midada la situaziun d’immigraziun ils

ultims onns, ha accentuàMarie-Gabriel-
le Ineichen-Fleisch, la directura dal Seco.
Dapi l’introducziun da la libra circula-
ziun da persunas recruteschia l’economia
svizra la pli gonda part da las forzas da
lavur sin il martgà europeic e na pli or da
stadis terzs. Grazia a la cunvegna cun
l’UE han las interpresas la pussaivladad
da recrutar las forzas da lavur necessarias
sin il martgà europeic, quai che haja aug-
mentà l’attractivitad da la Svizra sco lieu
da producziun. Ineichen ha er menziunà
l’effect positiv da l’immigraziun sin las
ovras socialas. Ella ha concedì ch’i sajan
dentant er sa manifestadas en la popula-
ziun diversas dumondas areguard l’infra-
structura sco mancanza d’abitaziuns,
scolaziun, sanadad publica e traffic pu-
blic.

Impurtantas mesiras
accumpagnantas

Sco quai che Daniel Lampart, il schef-
econom da l’Uniun sindicala svizra, ha
punctuà, sajan stadas impurtantas las
mesiras accumpagnantas. Quellas hajan
impedì in sbassament da las pajas. Lam-
part fa attent a divers surpassaments e
pretenda meglras controllas da las pajas
e da las cundiziuns da lavur sin ils plaz-
zals. Var lamesadad dals lavurants na saja
en Svizra betg suttamessa als contrats
collectivs da lavur. Per l’uniun sindicala
in motiv d’introducir en Svizra pajas mi-
nimalas.

omas Daum, il directur da l’Asso-
ciaziun svizra dals patruns, ha fatg attent
che l’economia svizra haja adina occupà
ina gronda part dals posts da lavur cun

forzas estras or damancanza da lavurants
indigens. Daum ha renconuschì ils pro-
blems che occupan nossa populaziun en
connex cun l’immigraziun. El ha den-
tant admonì da vulair returnar a la pla-
nisaziun da l’immigraziun tras il stadi,
sco quai che pretendan duas iniziativas
dal pievel.

Sco quai che experts da las universi-
tads daTuritg e da Losanna han constatà
en lurs studis lavuran 60% dals immi-
grads en ils secturs da cader, en profes-
siuns academicas u tecnicas, secturs cun
in considerabel augment da plazzas cun
ina auta qualificaziun. Ina stgatschada
dals lavurants indigens na saja betg suc-
cedida. Grazia a l’immigraziun saja la
quota da dischoccupads restada constan-
tamain bassa dapi ils onns novanta.

La directura da
l’Uffizi federal per
economia Seco
Marie Gabrielle
Ineichen-Fleisch
(san.) assistida dal
schefeconom da
l’Associaziun dals
lavurers e Daniel
Lampert (amez) e
dal directur da
l’Uniun svizra dals
patruns Thomas
Daum (dretg) han
referì ier a Berna.

KEYSTONE

Il president da la pld grischuna Michael
Pfäffli. FOTO Y. BÜRKLI

